
MOLTAÍ

Iarrann an Coiste um Iompar agus um Thurasóireacht ar an gCoiste um Rialú Buiséadach, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi cinneadh na Cúirte Iniúchóirí go bhfuil cuntais Chomhghnóthas 
Taighde um Bainistíocht Aerthráchta an Aerspáis Eorpaigh Aonair (SESAR) (‘an 
Comhghnóthas’) don bhliain airgeadais 2022 dlíthiúil agus rialta ar gach gné ábhartha;

2. á chur in iúl gur geal léi an t-aistriú rianúil go Comhghnóthas SESAR 3, atá ag feidhmiú 
ón 30 Samhain 2021 agus ag aithint a shásraí éifeachtacha comhordúcháin;

3. ag tabhairt dá haire don bhliain 2022, gur ráta forghníomhaithe 87 % a bhí ann i gcás 
leithreasuithe faoi chomhair gealltanas, agus gur ráta 25 % a bhí ann i gcás leithreasuithe 
faoi chomhair íocaíochtaí; á aithint gur iarmhairt ghéarchéim COVID 19 é forghníomhú 
íseal na n-íocaíochtaí, agus ag dréim leis go ndúnfar gach tionscamh SESAR 2020 faoi 
dheireadh 2023;

4. á chur in iúl gur geal léi gur lean an comhghnóthas leis bainistíocht a dhéanamh ar 
71 thionscnamh a bhaineann le taighde taiscéalaíoch, taighde tionsclaíoch agus 
bailíochtú, a bhfuil 300 tairbhí éagsúil ann agus le beagnach 20% díobh ina FBManna, 
17% daoibh ina n-institiúidí ardoideachais agus 9% daoibh ina n-eagraíochtaí taighde;

5. ag tabhairt dá haire go bhfuil ioncam EUR 143.47 milliún ag SESAR 3 don bhliain 2022, 
ina raibh EUR 139.57 milliún ag teacht ón Aontas, EUR 0.918 milliúin ag teacht ó 
Eurocontrol agus EUR 2.05 milliúin ag teacht ó bhaill eile;

6. ag tabhairt dá haire an barrachas de EUR 107.2 milliún, atá mar iarmhairt ar ghlacadh 
mall an Bhunghnímh Aonair;

7. á chur i bhfáth a thábhachtaí atá an Comhghnóthas maidir leis an Aerspás Digiteach 
Eorpach a bhaint amach; á thabhairt chun suntais go raibh tionchar ag glacadh an-mhall 
an Bhunghnímh Aonair ar glacadh an chéad Chláir Oibre Bhliantúil SESAR 3 ag an Bord 
Rialaithe agus dá bhrí sin ar an dáta arbh fhéidir tús a chur leis na chéad ghlaonna;

8. á mholadh go ndeonódh an Pharlaimint urscaoileadh do Stiúrthóir Feidhmiúcháin an 
Chomhghnóthais i ndáil le cur chun feidhme a bhuiséid don bhliain airgeadais 2022.


